
Haemk Lail

ILagx eit Yeeh Suh Jih Duc, jaix nongx Yal
Geec guanl Yuc Dal, xap senk dos menv nyenc
lis LAIH. lis Bux Wangc Menl liangp. douh Yeeh
Suh Jih Duc baos xut jah. 2Dogc liangp yagc sac.
taik biingc . sais lail, gimp dos xaop gungc
gungc.

Dadl Siih Xeenp Saenp Dingv

3Jaix nongx yaoc eiv jah ax, yaoc eev xangk
daengc semp xap senk dos xaop, wah touk xic
daol gaenx lis singc juv jah, laengx xangk yuv
douh nyaoh aox senk jah qgeenk xaop, yuv
nyimp xic unv il daov nyaengx dos lagx bings
singh menv banc lix XINGV jah, songk legc bogs
sungp. 4Yenv yuih LS menv nyenc weex liagc
laos map, laengx JANGS menv dah saemh unv
douh jingh wedt nyaenx jah, JANGS menv MEEC
juiv yuih Wangc Menl jah, deic singc Wangc
Menl daol biinv wenp xic nabx xenp nanx sais
xeengp, eengv MEEC liingx Xeenp Saenp daengh
Xus Yeeh Suh Jih Duc daol jah.

5Xic unv Xus juv begs singk maoh ugs dih

senk jah weex GAEMV yangx. Daengc menv siih
naih, xaop buh ledp wox, yaoc meenh yuv
nyimp xaop wah. Eengv LIS menv nyenc menl
MEEC xut doiv XENP BENS, yiup yangk nyaoh nugs,
Xus aol sot kuedp deic JAH MAOH sugx nyaoh aox
dengv jaengl jaengl yais yais, gas touk maenl
mags dadl siih. ’Eengv xongs nyenc Soh Doh
Max. Oc Moh Lah daengh nyenc ed| nyih menv
xingc jah, buh xongs JAH MAOH nabx xenp weex
lanh, suic sais xeengp daov gamt MEEC pieek
banl miegs, laengx douh buil bens udt nyaenx,
weex muc eeus nyenc lenc.

8Menv nyenc biaenl janl jah, buh xaoL
yangh wav nyav xenp xangh, naengc MEEC qit
menv nyaeml env guans jah, daenl sungp xagx
menv mungl guanl jah. °Nyenc menl top Mix
Jah Leec wil xenp deil Moh Xih, nyimp juis top
bogs sungp xic jah, naengl MEEC ams aol sungp
guav xagx maoh, guangh wah: “Xus ags guaiv
nyac bax!” ®®Menv nyenc naih guav xagx menv
JAH MAOH MEEC wox jah; menv siih bens xenp JAH
MAOH ags wox jah nyimp menv duc xeengp MEEC
Lis longc xangk laot yangh, nyaoh wul siih naih
siip ags weex pak XENP BENS. '}JAH MAOH douh
xeih yangx! Yenv yuih gamt jiuc kuenp Gaix
Yenx yangx, eengv yenv yuih nyaenc sinc bieeuv
laos aox longp Bah Lanc, eengv nyaoh aox
WEENP lonh Koh Lah jah xodx GAEMV yangx. 12Xic
xaop beenh oux kuaot meix liangp jah, menv
nyenc naih nyimp xaop gaenx jil, nyaengc JANGS
bial liangh (buh weex “eeul wav”), guangh laot wox
piap XENP BENS, MEEC LIS duc mangc yaot; JANGS
mas menl MEEC LIS bienl, douh lemc yiup yangk;
JANGS meix MEEC LIS duil demh nyanl sup, deil

yangx eengv deil, lieenc sangp douh neel ugs
map; JaNGs langh laox aox heit, beeuv ugs
bugx wav nyav XENP BENS map; JANGS xed| neip
yuc yinh, dogl laos doiv liaemt naeml meeup
jaengl jaengl yais yais.

14Yix Noh JANGS lagx kuanp saembh jih sedp
Yal Dangh, maoh yongh sungp donv nyimp
menv nyenc naih wah dah: “Nuv ax! Xus daiv
sinp weenh lagx bings singh maoh map touk,
yuv nyaoh wul xenp wagx jenl map dadl siih,
weex bagl biingv dos daengc menv nyenc MEEC
juiv yuih Wangc Menl jah, weex menv siih MEEC
juiv yuih maoh jah, eengv weex bagl biingv dos
menv nyenc LIS soix MEEC juiv yuih Wangc Menl,
yuh wah menv sungp yax xagx Wangc Menl jah.
®Menv nyenc naih JANGS wanp nyaoh mangv
lenc denv, bens ugs sungp MEEC digs, suic sais
xeengp bens lonh weex, ebl wah sungp mags,
wil lih pegt bus nyenc.”

Sungp Yadc Baov Daengh Sungp Qeenk Lail

17Jaix nongx yaoc eiv jah ax, xaop yuv sais
nyenh lagx paik Xus Yeeh Suh Jih Duc daol xic
unv wah menv sungp jah; 8JAH MAOH nyimp
xaop wah dah, lenx saembh jingh Lis menv nyenc
gol yiup jah suic sais xangk XENP BENS MEEC juiv
yuih Wangc Menl bail weex. *Menv naih laengx
JANGS menv nyenc yenx nyenc jids douc, baengh
meix xangk ginp hak naih, MEec LIS Guaenl Menl
jah. 2Jaix nongx yaoc eiv jah ax, xaop yuv nyaoh
wul banc lix XINGV zeil bings singh jah saoh lail
XENP BENS, nyaoh aox Guaenl Menl yogc yuih,
21haos xut XENP BENS bens nyaoh aox meix liangp
Wangc Menl, dos dal Xus daol Yeeh Suh Jih Duc

yagc sac xaop, aol weex touk jiuc soh bens
nyaoh. 22Lis menv nyenc aox longc MEEC jingh,
Xaop yuv yagc sac JAH MAOH; LIS menv nyenc
xaop yuv dah dav buil xeengl ugs map juv JAH
MAOH; eengv LIS menv nyenc xaop yuv aox longc
yaot yagc sac JAH MAOH; lieenc menv ugs JAH
MAOH douh sais xeengp xenp nanx eeul wav jah
buh yuv saengl.

Hogc Lail

2Wangc Menl baos xaop MEEC miodx dinl,
aol xaop MEec LIS duc mangc douh guaiv. xeengp
xeengp sais sais SENH nyaoh dav nas mungl
guanl maoh. °Dogc liangp mungl guanl, webt
laox. benh siih, biingv env, yenv yuih Xus Juv
Yeeh Suh Jih Duc daol wunx dos laot mungx
Wangc Menl, dah saemh aov saemh laoh,
eengv daengh xic naih, aol weex touk jaengl
jaengl yais yais. Ah Menx.

